
Nilai perdagangan Malaysia me-
lonjak 37.3 peratus kepada
RM364.74 bilion pada Julai 2026,
sekali gus mencatat nilai bulanan
tertinggi dalam sejarah, didorong
prestasi eksport dan import yang
terus kukuh.

Kementerian Pelaburan, Per-
dagangan dan Industri (MITI) da-
lam satu kenyataan memaklum-
kan bahawa eksport meningkat
38 peratus tahun ke tahun kepada
RM193.60 bilion, manakala im-
port berkembang 36.4 peratus ke-
pada RM171.14 bilion.

Ta berkata, lebihan dagangan
pula berjumlah RM22.46 bilion,
menjadi lebihan dagangan Kke-
75 bulan berturutturut sejak

Mei 2020.

Menurutnya, prestasi itu tu-
rut menjadikan Julai sebagai
bulan yang mencatat nilai bula-
nan tertinggi bagi perdagangan,
eksport dan import, mencermin-
kan momentum kukuh aktiviti
perdagangan negara walaupun
berdepan persekitaran ekonomi
global yang mencabar.

Katanya, bagi tempoh tujuh
bulan pertama tahun ini, perda-
gangan Malaysia meningkat 24.7
peratus kepada RM2.160 trilion,
sekali gus melepasi paras RM2
trilion dua bulan lebih awal ber-
banding 2025.

“Dalam tempoh sama, eksport
melonjak 29.2 peratus Kkepada
RM1.165 trilion, manakala import
meningkat 19.8 peratus kepada
RM994.71 bilion.

“Lebihan dagangan pula me-
ningkat lebih dua Kkali ganda
kepada RM170.50 bilion, dengan
semua empat indikator utama
itu mencatat nilai kumulatif ter-
tinggi bagi Januari hingga Julai,”
katanya.

Mengikut sektor, MITI ber-
kata, eksport barangan perkila-
ngan yang menyumbang 89.8
peratus daripada Kkeseluruhan
eksport meningkat 42.6 peratus
kepada RM173.90 bilion, nilai bu-
lanan tertinggi.

Katanya, ia disokong terutama
oleh barangan elektrik dan elek-
tronik (E&E), jentera, kelengka-
pan dan peralatan serta keluaran
petroleum.

Ia berkata, eksport E&E sa-
haja melonjak 51 peratus kepada
RM95.65 bilion, merangkumi 49.4
peratus daripada jumlah eksport,
manakala jentera, kelengkapan
dan peralatan meningkat 41.6 pe-
ratus kepada RM9.65 bilion.

Menurutnya, sektor pertanian
turut mencatat pertumbuhan 5.6
peratus kepada RM9.58 bilion,
manakala eksport hasil galian
meningkat 9.6 peratus kepada
RMS8.86 bilion, masing-masing
disokong peningkatan eksport mi-
nyak sawit serta bijih logam dan
serpihan logam.

“Dari segi pasaran, ASEAN ke-
kal sebagai penyumbang uta-
ma dengan nilai perdagangan
RM97.69 bilion, meningkat 35 pe-
ratus, manakala eksport ke ran-
tau itu berkembang 28.8 peratus
kepada rekod RM56.06 bilion.
“Eksport ke Thailand pula
meningkat 37.5 peratus Kkepada
RM?7.94 bilion. China pula men-
catat pertumbuhan perdagangan
49.4 peratus kepada RM66.41 bi-
lion, dengan eksport Malaysia

meningkat 30.2 peratus kepada
rekod baharu RM20.59 bilion.

“Perdagangan dengan Ame-
rika Syarikat (AS) turut melon-
jak 57.5 peratus kepada RM46.21
bilion, manakala eksport mening-
kat 79.8 peratus kepada RM33.21
bilion,” katanya.

MITI menjelaskan, prestasi
kukuh turut direkodkan dengan
Taiwan apabila perdagangan
dua hala meningkat 29.1 peratus
kepada RM29.78 bilion, manaka-
la eksport melonjak 96 peratus
kepada RM15.36 bilion.

Ia berkata, perdagangan de-
ngan Kesatuan Eropah (EU) pula
berkembang 31 peratus kepada
RM25.40 bilion, dengan eksport
meningkat 37 peratus kepada
RM14.88 bilion.

MITI berkata, prestasi tujuh
bulan pertama menyediakan
asas yang teguh kepada ekonomi,
namun Malaysia perlu terus ber-
waspada dan menyesuaikan
strategi berikutan perubahan
geopolitik, langkah tarif serta
penyusunan semula rantaian be-
kalan global.

“Prestasi perdagangan yang
kukuh turut menyumbang ke-
pada pertumbuhan KDNK seba-
nyak 6.0 peratus pada suku kedua
2026.

“Sehubungan itu, usaha me-

ngekalkan momentum perdaga-
ngan perlu memberi tumpuan
kepada peluasan kepelbagaian pa-
saran dan produk eksport, peng-
optimuman penggunaan perjan-
jilan perdagangan bebas (FTA)
serta pengukuhan penglibatan
dalam pasaran yang mempunyai
potensi pertumbuhan tinggi,” ka-
tanya.




